
QISHLOQ XО‘JALIGIDA PILLACHILIK 
BIZNESINI RIVOJLANTIRISH ISTIQBOLLARINI 

BELGILASH JARAYONINI EKONOMETRIK 
MODELLASHTIRISH 

Turgunov Odilbek Maripovich
Andijon qishloq xo‘jaligi va agrotexnologiyalar instituti mustaqil izlanuvchi

Annotatsiya: Ushbu maqolada qishloq xо‘jaligida pillachilik biznesini rivojlantirish istiqbollarini belgilash bо‘yicha mate-
matik-statistik usullardan foydalangan holda baholash yо‘llari ishlab chiqilgan. Qishloq xо‘jaligi tarmog‘ida pillachilikni 
rivojlantirishning dolzarbligi va ahamiyati hamda uni ekonometrik baholash zaruriyati о‘rganilgan. Pillachilik biznesini 
rivojlantirish istiqbollarini ekonometrik baholash bо‘yicha ilmiy-amaliy taklif va tavsiyalar ishlab chiqilgan. 

Kalit soʻzlar: qishloq xо‘jaligi, pillachilik, yashil biznes, iqtisodiy va texnologik aloqalar, pillachilik mahsulotlari eksporti, 
ekonometrik usullar, prognoz variantlar.
Abstract: In this article, methods of assessment using mathematical-statistical methods have been developed to determine 
prospects for the development of cocooning business in agriculture. The relevance and importance of the development of 
cocoons in the agricultural sector and the necessity of its econometric evaluation have been studied. Scientific-practical 
proposals and recommendations for econometric evaluation of the prospects for the development of cocooning business 
have been developed.

Key words: agriculture, cocooning, green business, economic and technological relations, export of cocooning products, 
econometric methods, forecast options.
Аннотация: В данной стате разработани методи оценки с исползованием математико-статистических методов 
определения перспектив развития коконного дела в селском хозяйстве. Изучени актуалност и значение развития 
коконов в аграрном секторе и необходимост его эконометрической оценки. Разработани научно-практические 
предложения и рекомендатсии по эконометрической оценке перспектив развития коконного бизнеса.

Ключевые слова: селское хозяйство, коконирование, зелений бизнес, экономико-технологические отношения, 
экспорт продуксии коконирования, эконометрические методи, варианти прогноза.

K I R I S H
O‘zbekistonda ijtimoiy-iqtisodiy islohotlarni chuqurlashtirish jarayonida kichik yashil biznesni rivojlanti-

rish orqali pillachilikda ishlab chiqarish samaradorligi va uni ta’minlaydigan resurslardan maqbul foydalanish, 
ularni maqsadga muvofiq taqsimlanishi hamda tarmoqda raqobatli bozor muvozanatini vujudga keltirish muhim 
ahamiyat kasb etadi.

Pillachilik tarmog‘i oldida ishlab chiqarish salohiyatidan maqsadga muvofiq ravishda foydalanish, respub-
likada pillachilik mahsulotlariga bo‘lgan talabni qondirish va pillachilik mahsulotlari eksport hajmini oshirish kabi 
dolzarb muammolar turibdi. 

Bu muammolarni hal qilishda ilmiy izlanishlarning ahamiyati yuksakdir. Olib borilgan ilmiy izlanishlarning 
asosiy maqsadi – innovatsion iqtisodiyotni rivojlantirish sharoitida pillachilik mahsulotlari ishlab chiqarishning 
hamda qishloq xo‘jalik resurslaridan foydalanishning iqtisodiy samaradorligini nazariy va uslubiy asoslarini 
takomillashtirish, ularni raqobatli taqsimlash bo‘yicha takliflar ishlab chiqishdir.

M A V Z U G A  O I D  A D A B I Y O T L A R  S H A R H I
Pillachilik biznesi qishloq xo‘jaligi sektorining muhim tarmoqlaridan biri bo‘lib, uning rivojlanishi iqtisodiy 

va ijtimoiy jihatdan katta ahamiyatga ega. Ushbu biznesning istiqbollarini belgilash va rivojlanishini bashorat 
qilishda ekonometrik modellashtirish usullaridan foydalanish keng tarqalgan.

S. Karimov va M. Abdurahmonov o‘z tadqiqotlarida O‘zbekistonda pillachilik sanoatining rivojlanishiga 
ta’sir qiluvchi omillarni o‘rgangan va ushbu jarayonni modellashtirish usullarini ko‘rib chiqqanlar. Ular ekono-
metrik modellar yordamida pillachilikda mahsulot hajmini prognoz qilish va bu jarayonga ta’sir qiluvchi iqtisodiy 
omillarni baholash bo‘yicha o‘z tadqiqotlarini keltirib o‘tganlar.

A. Sharipov tadqiqotida O‘zbekiston sharoitida pillachilik ishlab chiqarishining iqtisodiy samaradorligini 
baholash usullari va istiqbollarini aniqlashga e’tibor qaratgan. U o‘z tadqiqotida ekonometrik modellashtirish 
orqali turli iqtisodiy sharoitlarning pillachilikka ta’sirini tahlil qilgan va bu jarayonda davlat siyosatining ahamiya-
tini ta’kidlagan.

V. Ivanov va A. Petrov MDH davlatlarida, jumladan, Rossiyada pillachilik sanoatining rivojlanish tenden-
siyalari va ularni modellashtirish bo‘yicha izlanishlar olib borgan. Ularning tadqiqotlari ekonometrik modellarni 
qo‘llash orqali sanoatning o‘sish sur’atlarini baholash va istiqbollarni aniqlash bo‘yicha samarali usullarni tav-
siya qiladi.

Yuqoridagi adabiyotlar pillachilik biznesini rivojlantirishda ekonometrik modellashtirishning o‘rni va ahami-
yatini yoritib beradi. Shuningdek, iqtisodiy sharoitlar va davlat siyosatining ushbu jarayonga ta’sirini baholash 
imkonini beradi. Adabiyotlarda keltirilgan tadqiqotlar natijalari pillachilik sanoatini rivojlantirishda samarali 
strategiyalarni ishlab chiqish uchun muhim ilmiy asos bo‘lib xizmat qilishi mumkin.

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usul-

lardan foydalanildi. Pillachilik biznesini rivojlantirishda ekonometrik modellashtirishning o‘rni va ahamiyatini 
o‘rganishda umumiylikdan individuallikka va aksincha tartibda deduksion yoki induksion usullardan foydala-
nish samara bersa, abstrakt-mantiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil 
jarayonida ana shu ilmiy tadqiqot usullaridan, xususan, kuzatish, umumlashtirish, guruhlash, taqqoslash, tahlil 
qilishda esa sintez va tahlil usullarini keng foydalanildi.

T A H L I L  V A  N A T I J A L A R
Bozor munosabatlarining muhim xususiyatlaridan biri tovar ishlab chiqarish va uni sifatini oshirib borish 

nisbatini saqlab turish hisoblanadi. Bunday sharoitda yakuniy mahsulot ishlab chiqarish hal qiluvchi ahamiyat 
kasb etadi. Ma’lumki, bozor mahsulotga bo‘lgan talabni aniqlaydi va u, o‘z navbatida, mahsulot sifatiga yuqori 
talablar qo‘yadi. Ammo ushbu tarmoqda xo‘jalikni bozor usullari asosida yuritishga o‘tish og‘ir kechmoqda, 
bu, avvalambor, uzoq yillar pillachilikni rivojlantirish choralari bo‘yicha yuzaga kelgan iqtisodiy va texnologik 
aloqalarning uzilishi bilan bog‘liq, ko‘p korxonalar iste’mol mollarini ishlab chiqarishni ko‘paytirish uchun yuqori 
intellektual va texnik salohiyatga ega, ammo mavjud quvvatlarni ish bilan ta’minlash uchun moddiy resurslar 
yetishmaydi. 

Yuqoridagi muammolarni hal etish maqsadida  Prezidentimiz Sh.M. Mirziyoyev rahnamoligida pillachilik 
tarmoqlariga chet el investitsiyalarini jalb etish, qo‘shma korxonalar tuzish va yangi ishlab chiqarish tarmoqlarini 
tashkil qilish bo‘yicha keng dasturiy tadbirlar amalga oshirilmoqda. 

Tahlillar ko‘rsatishicha, pillachilik oldida turgan iqtisodiy, texnologik va tashqiliy-hududiy muammolarni hal 
etishga xalaqit beruvchi asosiy omillar quyidagilardir: 

zamonaviy bozor strategiyasi haqida kerakli bilimlarga ega bo‘lgan asosiy boshqaruv va texnik muhandislik 
mutaxassisliklari yetishmasligi; 

ushbu tarmoqlar korxonalari ishlab chiqargan mahsulotlarning raqobatdoshligining pastligi va boshqalar.
Shuningdek, kichik yashil biznesni rivojlantirish va samarali boshqarishda hamda uning yutuqlarini amali-

yotda qo‘llashda muhim kamchiliklar mavjud: pillachilik tarmoqlarida mablag‘larning noto‘g‘ri taqsimlanishi oqi-
batida bozor munosabatlariga o‘tishdagi yangi sharoitlarda uning ishlab chiqarish muammolariga olimlarning 
e’tibori ma’lum darajada susaygan; olim va konstruktorlarning ilmiy-texnika taraqqiyoti sohasidagi yutuqlarini 
qo‘llashdagi mehnati kam rag‘batlantiriladi. Olimlarning kichik yashil biznesni rivojlantirish orqali pillachilik tar-
moqlarida bozor munosabatlarini takomillashtirish, korxonalarda yangi texnika va texnologiyalarni joriy etish 
bo‘yicha bir qator muhim nazariy va amaliy masalalar bo‘yicha takliflarni hisobga olish zarur.

 Iqtisodiyotda resurslar chegaralangan sharoitda pilla mahsulotlarining bozordagi talab va taklif nisbati 
o‘zgarishini bashorat qilish hamda iqtisodiy o‘sish muqobil variantlarini tanlash imkoniyatlarini yaratish muhim 
o‘rin tutadi. 

Pillachilik mahsulotlari ishlab chiqarishni rivojlantirish tadbirlarini ishlab chiqishda iqtisodiy-matematik mod-
ellardan foydalanish talab va qoidalarini ishlab chiqish kichik yashil biznesni rivojlantirish strategiyasini belgilab 
berishda muhim rol o‘ynaydi. Zamonaviy axborot texnologiyalaridan foydalanish kichik yashil biznes tomonidan 
ishlab chiqarilayotgan mahsulotlarga bo‘lgan talab va taklif nisbatlari o‘zgarishini tadqiq etishning nazariy asos-
larini ishlab chiqish uchun ishonchli vosita bo‘lib xizmat qiladi.

Iqtisodiy-matematik modellar tizimidan foydalanishning bir necha sabablari bor. Birinchidan, pillachilik 
tarmog‘ida ishlab chiqarish, almashtirish va taqsimlashning tartiblashtirish mexanizmi makrodarajadagi jara-
yonlarning avtonom yechimlari va natijalari majmui sifatida tavsiflanadi. Aynan shunday jarayonlarni rivojlan-

tirishda va undagi asosiy iqtisodiy ko‘rsatkichlarni muvozanatlashtirishda makroiqtisodiy modellardan foydala-
niladi. Faqat shu ko‘rinishdagi modellar asosida makroiqtisodiy ko‘rsatkichlar orasidagi munosabatlar, iqtisodiy 
jarayonlar o‘rtasida analitik tavsifga ega bo‘lgan o‘zaro bog‘likliklar hamda ularning son qiymatlarini aniqlash-
dagi imkoniyatlar o‘rganiladi. Ikkinchidan, ilmiy asoslangan modellar tizimidan foydalanish pillachilik tarmog‘i 
rivojlanishini bashorat qilish va tahlil qilishda qulaylik yaratadi. Ekonometrik usullar, nafaqat asosiy prognoz 
variantlarini olishni, balki ko‘zda tutilgan iqtisodiy o‘zgarishlar natijasida tashqi ta’sir qiluvchi (egzogen) para-
metrlarning prognoz qilingandan keyingi variantlari to‘plamini modellashtirishga ham qulaylik yaratadi. Modellar 
tizimidan bu tariqa foydalanish tarmoqning rivojlanish variantlari natijalarini aniqlashga imkon beradi hamda 
shu bilan bir vaqtda tadqiq qilinayotgan muvozanatlashtirishni va boshlashni ta’minlaydi.

Uchinchidan, ekonometrik usullar har qanday tarkibiy va dinamik o‘zgarishlarni aks ettiradi. Bu esa 
bashorat qilish vaqtida milliy iqtisodiyotdagi muhim ko‘rsatkichlarning asosiy nisbatlari va muvozanatini ta’min-
lashni oshirishda qulaylik yaratadi, maqsadga muvofiq iqtisodiy tadbirlar o‘tkazishda qarorlar ishlab chiqish 
jarayoni zarur bo‘lgan ma’lumotlar bilan ta’minlaydi.

Qaror qabul qilishning nazariy shart-sharoitlarini, tamoyillarini va modellarini ishlab chiqish bozor talabini 
real aniqlashda, shuningdek, bu talabni ta’minlash jarayonida ishlab chiqarish hajmini bashorat qilish imkoni-
yatlarini yuzaga keltirishda muhim hisoblanadi. 

Pilla ishlab chiqarishni rivojlantirishda qaror qabul qilish jarayoni har xil hisoblash variantlarini qiyosiy 
tahlil qilish orqali taqqoslashni ko‘zlaydi (1-rasm). Buning uchun, birinchidan, pilla ishlab chiqarishning mumkin 
bo‘lgan variantlari to‘plamini ishlab chiqish, ikkinchidan, eng maqbul yechimning tanlash mexanizmini tavsiflash 
zarur. Shuning uchun qaror qabul qilish jarayonida foydalanish mumkin bo‘lgan boshqariladigan parametrlarni 
ajratish va ularning har birini o‘zgarish sohasini aniqlash zarur. Bu modellar va axborot tizimini yaratish hamda 
ekonometrik modelni ishlab chiqish orqali amalga oshiriladi. 

 

 

 

 

 

 

 
 

1. Bozor holatini 
ifodalovchi axborot 2. Pillachilik tarmog‘ining 

rivojlanish bashorati 

3. Biznes faoliyatini 
rejalashtirish 

4. Faoliyatning samarali 
yо‘nalishini tanlash 

6. Samarali faoliyat 
yо‘nalishini tanlash 

Samarali pilla 
ishlab chiqarish 
qarorini qabul 

qilish tizimi 

5. Faoliyatdagi 
risklarni baholash 

1-rasm. Pilla ishlab chiqarishni rivojlantirish bo‘yicha samarali qaror qabul qilish tizimi.

Bunda: 
1 - bozor talabi jarayonining tavsifi axborot bazasi; 
2 - pillachilik tarmog‘i rivojlanishini bashorat qilish; 
3 - biznes-reja tuzish; 
4 - yechimning maqbul variantini tanlash; 
5 - samarali faoliyat ko‘rsatishda yuzaga keladigan risklarni baholash va bartaraf etish yo‘llarini tahlil qilish; 
6 - qaror qabul qilish yechimlar bazasini yaratish.
Ushbu bloklarda bozorning pilla mahsulotlariga bo‘lgan talabini aniqlashda qaror qabul qilish jarayonining 

tavsifi keltiriladi. Shu maqsadda yechim uchun zarur ma’lumotlarni ta’minlovchi axborot bazasi yaratiladi. 
Funksional masalalarni yechish uchun bashorat qilish va biznes-reja tuzish bloklari ifodalangan. Bu blokda 
maqsadga muvofiq holda qaror qabul qilish uchun iqtisodiy ko‘rsatkichlar tayyorlanadi. Yechimning maqbul 
variantini tanlash blokida yuzaga kelishi mumkin bo‘lgan holatlar tahlil qilinadi va bundan kelib chiqqan holda 
zaruriy boshqarish qarorlari ishlab chiqiladi.

Mahsulot ishlab chiqarishning maqbul variantini tanlash jarayoni bozorda mahsulotga bo‘lgan talab ko‘rsat-
kichlarining baholash omillari to‘plamiga bog‘liq.

Ma’lumki, O‘zbekiston pilla mahsulotlari ishlab chiqarish bo‘yicha jahonda yetakchi o‘rinlardan birini egal-
laydi. Shuning uchun pillachilik tarmog‘i mahsulotlari ishlab chiqarish va qayta ishlash tarmog‘i rivojlanishini 
boshqarishning uslubiy tamoyillarini amalga oshirish iqtisodiy o‘sishning asosiy omili hisoblanadi. Pillachilik 

mahsulotlari ishlab chiqarish va samaradorligini oshirishda tarmoqning hozirgi holatini yagona ijtimoiy-iqtisodiy 
tizim sifatida baholashdan boshlanadi.

Pillachilik mahsulotlari ishlab chiqarish samaradorligini yakuniy natijalar nuqtayi nazardan obyektiv baho-
lash ham uni kompleks tarzda ko‘rib chiqishni taqozo etadi. Bu agrasanoat integratsiyasini yanada rivojlantirish, 
ya’ni qishloq xo‘jalik mahsulotlarini ishlab chiqarish va uni qayta ishlash bo‘yicha o‘zaro aloqador hamma tar-
moqlarni yagona boshqarish obyektiga birlashtirish zaruriyatidan dalolat beradi. 

Modellar tizimini ko‘rish va ulardan foydalanish jarayonida shu narsa ma’lum bo‘ldiki, pillachilikdagi real 
iqtisodiy munosabatlarni mutanosib ravishda tasvirlash murakkab jarayon hisoblanadi.

Modellar tizimini ishlab chiqishning bir nechta bosqichida ekspert tomonidan e’tiborga olingan asosiy o‘zga-
ruvchi parametrlarning qiymatlarini o‘zgartirish imkoniyati mavjud bo‘ladi. Modellar tizimida iqtisodiy o‘sishning 
asosiy tenglamalari sifatida pillachilik mahsulotlarining ishlab chiqarish funksiyalari majmui, ishlab chiqarish 
funksiyalarining parametrlari sifatida esa qishloq xo‘jalik mahsulotlari ishlab chiqarishdagi resurslar va omillarni 
tavsiflovchi koeffitsiyentlar qaraladi.

Modelning dastlabki bloklar majmui pillachilik tarmog‘ida mahsulotlar ishlab chiqarish va ulardan foyda-
lanishni tavsiflovchi tenglamalar sistemasidan iborat. Ushbu blok ishlab chiqarish funksiyalari va tenglamalar 
majmuidan tashkil topgan.

Modellar orasidagi asosiy bog‘liqliklar quyidagi endogen (chiqariladigan) o‘zgaruvchilarning tenglamalar 
tizimini tashkil etadi: davlat iste’moli, xususiy iste’mol, pillachilik tarmog‘i jamg‘armasi, sof eksport va resurslar 
hajmi. Kiritiladigan parametrlar tizimi modelda tayyorlangan mahsulot taqsimlanishini, chegaralangan resurslar 
bilan ta’minlashni e’tiborga olgan holda modellashtiriladigan ishlab chiqarish jarayonini bog‘lashga imkon 
beradi. Bunda ekonometrik modellashtirish usullaridan foydalaniladi. Modellarni ishlab chiqishda ijtimoiy-iqti-
sodiy jarayon va hodisalarni tahlil qilish bo‘yicha tajribaga ega bo‘lgan malakali mutaxassislar jalb qilinadi. 
O‘zgarishlar bir nechta parametrlarni o‘zgartirish hamda ma’lumotlarni almashtirish vositasida bartaraf etiladi. 
Shunday qilib, imitatsiya sifat va miqdoriy jihatdan shakllanadi. Ekonometrik modellarning ekspert baholari 
model yechimlarini olish orqali amalga oshiriladi.

Ushbu maqsadda respublikada pillachilik mahsulotlari ishlab chiqarish dinamikasi tahlil qilindi. Talabni ino-
batga olgan holda pilla mahsulotlari dinamikasini aniqlovchi omillar quyidagilar hisoblanadi: pilla mahsulotlari 
iste’moli, davlat iste’moli, pillachilik jamg‘armasi va sof eksport. Taklifni inobatga olgan holda pilla mahsulotlari 
dinamikasini aniqlovchi omillar sifatida esa qishloq xo‘jaligining iqtisodiy ko‘rsatkichlari (tutzor maydoni, pilla 
qurti hajmi, ishlab chiqarish, xizmat ko‘rsatish va infratuzilma sohasi va boshqalar) olinadi. Pillachilik mahsulot-
larini ishlab chiqarishni rivojlantirish choralari nisbati o‘zgarishi tatbiq qilinadi. Olingan natijalardan analitik va 
prognoz hisoblarini olib borishda foydalanish mumkin.

Umumiy muvozanatlashtirishning modellar tizimi ishlab chiqarish, iste’mol, eksport, import va savdo 
ba lansi kabi real va nominal ko‘rsatkichlarni tavsiflovchi tenglamalar tizimi ko‘rinishida beriladi. Modelda ishlab 
chiqaruvchi, iste’molchi va tashqi davlatlarning o‘zaro iqtisodiy aloqasi inobatga olinadi. 

Muvozanatlashtirish tenglamalari, ayniyatlari va muvozanat shartlaridan tashkil topgan quyidagi modellar 
tizimi taklif etiladi.

Tenglamalar:
- pillachilik mahsulotlari ishlab chiqarish taklifi: 
Mx = (Kt, Bd

t, ShiN, DiG, E, Ti.t.
s, I, DD) (1)

- tovar ishlab chiqarishining taklifi (ichki va import tovarlardan iborat):
Tt = A2 [62Mr2+(1-62) (Ds)r2]1/p (2)
bu yerda
a = 1 / 1-p; - ∞ ≤ p ≤ + 1, a = 1 / p – 1; 1 ≤ r ≤ + ∞ bo‘lib a – eksport almashuvi egiluvchanligi;
- talab: T = F (X, I, AdN AsN) (3)
- import: I = F (Mx, It.n., It.n.i.) (4)
- eksportga talab: Ed = g1 (Et.n.t., It.i.i.; Pz (5)
- eksportga taklif: ES = g2 (En, Et.n.t., Mx, I) (6)
- inflyatsiya: Ii = f1 (IPC, As, Pm) (7)
Ayniyatlar:
- tovarlar majmuasiga talab: QD = Di.N + Ix + IjG (8)
- sof eksport: Et, = Et Mx (9)
- iste’mol: Ct = (1 – Shi.t, - et) Mx (10)
- import tovarlarning ichki bahosi: It.n.i. (1 + It) Ak * It.n.t. (11)

Hisoblanadigan tengliklar:
Mb * X = En * E + Tn * Ds

Tb * Ts = It.n.i. * I + Mn * DD (12)
Muvozanat shartlari:

DD – DS =0
QS – QD = 0

Mn * Ix – Ij = 0
-d1J - d2Shi.N – d3 DiG + E = Se.t

- J - Shi.N + Shi.N / dDiG - DiG = Ce.t (13)
b / ShiN (1-d1) J + b / ShiN (1 – d2) ShiN + b / ShiN (1 – d3) DiG + b / ShiN E = ET

m / ShiN (1-d1) J + m / ShiN (1 – d2) ShiN + m / ShiN (1 – d3) DiG + m / ShiN E = Rx

Bu yerda: 
Mx - pillachilik mahsulotlari hajmi; 
Kt - asosiy kapital jamg‘armasi; 
Bd, - bandlik darajasi; 
ShiN - shaxsiy iste’mol; 
DiG - davlat iste’moli; 
E - eksport; 
Ti.t. - ichki tovarlar taklifi; 
I - import tovarlar; 
Tt - tovarlar majmuasi taklifi; 
T - talab; 
Ad - aholining pullik daromadi; 
As - aholi soni; 
It.n.t. - import tovarlarning jahon bozoridagi narxi; 
It.n.i. - import tovarlarning ichki bozordagi narxi; 
Et.n.t. - eksport tovarlarning jahon bozoridagi narxi; 
It.i.i. - import qiluvchi davlatlardagi ichki baho indeksi; 
Pe - pilla mahsulotlarining eksportdagi ulushi; En - eksport tovarlarning ichki bahosi; 
Ix - investitsiya hajmi; 
Ij - pillachilik mahsulotlari ishlab chiqarishda jamg‘armaning ulushi; 
Et - pillachilik mahsulotlarining ishlab chiqarishda sof eksport ulushi; 
It - import tovarlar tarifi; 
Ak - almashtirish kursi; 
Et - eksport tovarlar tarifi; 
Mb - mahsulotlar majmuasining bahosi; 
Tn - ishlab chiqarilgan ichki tovarlar narxi; 
Tb - tovarlar majmuasining narxi; 
Mn - ichki mahsulotning sotilish narxi; 
J - agrar sektorda jamg‘arma; 
Rx - chegaralangan resurslar hajmi; 
Se - sof eksport; 
In - investitsiyalash normasi; 
dDiG - pillachilik mahsulotlari ishlab chiqarishda davlat ehtiyoji ulushi; 
d1, - import tovarlardan olinadigan daromad ulushi; 
d2, - importdagi shaxsiy ehtiyojlar ulushi; 
d3 - importdagi davlat ehtiyoji ulushi; 

b - bir birlik pillachilik mahsulotlari ishlab chiqarishda issiqlik energiyasi resurslariga ehtiyoj; 
m -bir birlik pillachilik mahsulotlari ishlab chiqarishda chegaralangan resurslarga ehtiyoj; 
Ii - iste’mol qiymati indeksi; 
Pm - pul massasi.
Axborot nuqtayi nazardan qaraganda modellar tizimini qo‘llash yagona ma’lumotlar banki va unga mos 

ekonometrik model tizimini ishlab chiqishda o‘ziga xos talablar qo‘yadi. Bunda ekonometrik model alohida 
modelda qo‘llanilganidek, modellar tizimida ham ekspert almashuvi imkoniyatlarini hisobga olgan holda qo‘lla-
nishiga imkoniyat yaratadi.

Modellar tizimining tuzilishi undagi modellarni, tartiblovchi parametrlarning mezoni qiymatlarini maksimal-
lashtirishga yoki minimallashtirishga imkon beruvchi optimizatsion statistik modellarga almashtirishga qulaylik 
yaratadi.

X U L O S A  V A  T A K L I F L A R
Keltirilgan modellar tizimini to‘la qo‘llash milliy iqtisodiyotimiz pillachilik tarmog‘idagi quyidagi iqtisodiy 

ko‘rsatkichlarni aniqlashga imkoniyat yaratadi:
- pillachilik tarmog‘ida moddiy ishlab chiqarishning zarur o‘sish darajasini ta’minlash uchun ishlab chiqarish 

doirasida kerak bo‘ladigan minimal investitsiya hajmi;
- pillachilik tarmog‘ida moddiy va moliyaviy resurslarni taqsimlashning eng maqbul tarkibi;
- investitsiya va bandlik chegaralanganda aholining jon boshiga to‘g‘ri keladigan shaxsiy ehtiyojlarini to‘la 

qondirish uchun ishlab chiqarish samaradorligi darajasi.
Pillachilik tarmoqlarida iqtisodiy islohotlar jarayonini va bozor munosabatlarini ilmiy tahlil qilish bir qator 

muhim masalalar bo‘yicha umumiy fikrlarga kelishga va quyidagi tavsiyalarni ishlab chiqishga imkon beradi:
1. Iqtisodiy islohotlarda asosiy e’tiborni bevosita korxonalarga qaratish va ularda bozor munosabatlari 

mexanizmini qo‘llash, ushbu maqsadda “O‘zbekipaksanoat” uyushmasi tizimidagi yetakchi mutaxassis va olim-
lardan sohaviy ekspertlar guruhlarini tuzish va ular zimmasiga quyidagi masala bo‘yicha takliflar ishlab chiqish: 
jahon standartlariga mos keladigan mahsulot ishlab chiqarish bo‘yicha har bir kichik yashil biznes subyektla-
rining bozor strategiyasini asoslash va ushbu asosda kerakli xomashyo, texnika, texnologiya va mablag‘ning 
qo‘shimcha manbalarini aniqlash.

2. Mehnat bozori tuzilishi va kichik yashil biznesda mehnat faoliyatini (pillachilar) olib borayotgan barcha 
ishchilarga talablarning oshishi munosabati bilan korxona rahbarlarining e’tiborini quyidagiga qaratish kerak: 
ish haqi tizimini ko‘rib chiqish, uning xodim manfaati va qo‘shgan mehnat hissasiga mos keluvchi variantlarni 
qo‘llash.

3. Pillachilik korxonalarini moliyaviy sog‘lomlashtirish maqsadida moliyaviy faoliyatini tahlil qilish va daro-
madni oshirish, unumsiz xarajatlarni qisqartirish yo‘li bilan erkin tadbirkorlikni rivojlantirish, yangi texnika va 
texnologiya hamda mehnatning bozor uslublarini o‘zlashtirish yo‘llarini aniqlash.

Qishloq xо‘jaligida pillachilik biznes subyektlarini rivojlantirish bo‘yicha amalga oshiriladigan choralar pilla 
ishlab chiqarishni rivojlantirishni muvofiqlashtirishda, samarali boshqaruv qarorlarini ishlab chiqishda va pilla-
chilik mahsulotlarini ishlab chiqarish samaradorligini oshirish manbalarini ochib berishda muhim ahamiyat kasb 
etadi.

Pillachilik biznesi qishloq xo‘jaligi sektorining strategik tarmoqlaridan biri bo‘lib, uning rivojlanishi nafaqat 
iqtisodiy, balki ijtimoiy jihatdan ham katta ahamiyatga ega. Ushbu maqolada pillachilik biznesini rivojlantirish 
istiqbollarini belgilash jarayonini ekonometrik modellashtirish asosida tahlil qilishga harakat qilindi. Adabiyotlar 
sharhida ko‘rsatilgan tadqiqotlar natijalari shuni ko‘rsatadiki, ekonometrik modellar pillachilik sanoatining kela-
jakdagi rivojlanishini bashorat qilishda va unga ta’sir qiluvchi omillarni aniqlashda muhim vosita hisoblanadi.

O‘zbekistonda va MDH davlatlarida olib borilgan tadqiqotlar pillachilikni rivojlantirish uchun turli iqtisodiy va 
ijtimoiy omillarni chuqur o‘rganish zarurligini ta’kidlaydi. Ekonometrik modellashtirish orqali ushbu omillarning 
ta’siri baholanadi va tarmoqning kelajakdagi rivojlanish istiqbollari aniq belgilanadi. Shu bilan birga, davlat siyo-
satining ahamiyati va uni optimallashtirish yo‘llari ham muhim o‘rin tutadi.

Mazkur tadqiqotlar va adabiyotlar asosida pillachilik sanoatini yanada rivojlantirish, uning iqtisodiy sama-
radorligini oshirish va yangi bozor imkoniyatlarini aniqlash bo‘yicha strategik qarorlar qabul qilish mumkin. 
Shuningdek, bu jarayonlar tarmoqning barqaror o‘sishini ta’minlash va milliy iqtisodiyotga ijobiy hissa qo‘shish 
imkoniyatlarini kengaytiradi.

Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

